
СӐВӐ-ЮРӐ ӐСТИ
1947 ҫул. Шупашкарта ҫамрӑк писательсен респуб- 

ликӑри канашлӑвӗ пулса иртрӗ. Ун чухне эпӗ Радио- 
информаци комитетӗнче литературӑпа драма пере- 
дачисен редакторӗнче ӗҫлеттӗм. Ман канашлӑва 
хутшӑннӑ ҫамрӑк литераторсен пултарулӑхӗ ҫинчен 
ятарласа передача йӗркелемелле пулчӗ. Ҫак пере- 
дачӑна Алексей Воробьев ҫамрӑк поэт та хутшӑнчӗ. 
Вёл микрофон умӗнче хӑйӗн вӑрҫӑ ҫинчен ҫырнӑ ҫӗнӗ 
сӑввисене вуласа пачӗ. Передача хыҫҫӑн эпир унпа 
чылайччен калаҫса лартӑмӑр.

-  Пирӗн пурнӑҫ ҫулӗ ҫӑмӑлах пулмарӗ. Ӗҫӗ нумай. 
Сӑвӑ та ҫырас пулать, -  терӗ вӑл.

Алексей Воробьев сӑввисем час-часах республик- 
ӑри журналсенче курӑна пуҫларӗҫ. Тӳрех калатӑп: эпӗ 
унӑн произведенийӗсене юратса вулаттӑм. Мана поэт 
хӑйӗн пысӑк ӑсталӑхӗпе ҫырнӑ сӑввисенче ҫӗнӗ шух- 
ӑшсем калама, ҫӗнӗ сӑнарсем, ӳкерчӗксем тума 
тӑрӑшни савӑнтаратчӗ. Воробьев хӑй пек, Воробьев 
пек, ҫыратчӗ.

Эпӗ Алексей Александрович пултарулӑхӗнчен яла- 
нах тӗлӗнеттӗм. Пӗр ҫулхине мана Атӑл леш енчи 
Кӑкшӑмра, писательсен ҫуртӗнче, унпа пӗрле, пӗр 
пӳлӗмре пурӑнма тӗл килчӗ. Кӑкшӑма пӗр чӑпта ҫапа- 
кан ватӑ мучи канма пынӑччӗ. Вӑл питӗ калаҫма, шӳт 
тума юратакан ҫынччӗ. Унпа эпир час-часах тӗл пу- 
латтӑмӑр, калаҫаттӑмӑр, шӳт туса илеттӗмӗр.

Пӗррехинче мана Алексей Александрович: «Акӑ, 
ӑҫта вӑл, хальхи Кӗлпук мучи. Ӗҫчен, сӑпай, шӳт 
тума та пултарать... Ун ҫинчен сӑвӑ ҫырас шухӑшӑм 
пур», -  терӗ. Поэт ҫӗрӗпе тертленчӗ, ҫӗрӗпе ҫырчӗ. 
Тепӗр кунне вёл мана, Николай Илпек, Николай Ай- 
зман писательсене, хайхи мучие хӑй патне чӗнсе 
илчӗ те тин ҫеҫ ҫырнӑ ҫӗнӗ сӑввине вуласа пачӗ. 
Эпир пурте итлесе лартӑмӑр. Мучи ниҫта кайса 
кӗреймест, савӑннӑ. «Ак, тамаша. Кунта сӑмах ман 
ҫинчен пырать-ҫке. Мӗнле ҫырма пултарнӑ. Тӗлӗн- 
мелле», -  тесе ларать.

Поэт хӑй курнӑ, хӑй пӗлнӗ, хӑй тӳссе ирттернӗ япа- 
ласем ҫинчен ҫырма юрататчӗ. Унӑн пултарулӑхӗн- 
че уйрӑмах колхозлӑ ялпа унӑн ҫыннисем ҫинчен, 
тӑван уй-хир, ырӑ та илемлӗ ҫутҫанталӑк ҫинчен 
ҫырнӑ сӑвӑсем тӗп вырӑн йышӑнаҫҫӗ. Алексей Алек
сандрович хӑйӗн 1958 ҫулта тухнӑ пӗрремӗш кӗнеки- 
не те «Хирти калаҫу» тесе ят пачӗ. Ҫавӑн пекех поэт 
пирӗн Тӑван ҫӗршывӑмӑр иртнӗ вӑрҫӑра тӳссе ирт-

Алексей Александрович Воробьев пӗтӗм ӑсхакӑлне Тӑван ҫӗршыв- 
аннемӗршӗн, халӑх телейӗшӗн пачӗ.

тернӗ йывӑрлӑхсем ҫинчен, совет халӑхӗн паттӑрлӑ- 
хӗпе хӑюлӑхӗ ҫинчен, мирлӗ пурнӑҫ, ҫамрӑксен ӗҫӗ- 
хӗлӗ, туслӑхпа юлташлӑх ҫинчен нумай ҫырса 
хӑварчӗ.

Алексей Воробьев сӑпай ҫынччӗ, нихҫан та мухтан- 
мастчӗ. Пӗр ҫулхине вӑл ҫырнӑ произведенисене 
Чӑваш комсомолӗн Ҫеҫпӗл Мишши ячӗпе хисепле- 
некен премине илме тӑратрӗҫ. Ку ыйтӑва хамӑр пи
сательсен Союз правленийӗн ларӑвӗнче сӳтсе яврӗҫ. 
Ун чухне Воробьев правлени членӗччӗ. Те ҫавна пула:

-  Кунта мана ларни килӗшмест. Шухӑшлӑр, кала- 
ҫӑр, -  терӗ те правлени ларӑвӗнчен тухса кайма ирӗк 
илчӗ.

Нумай та вӑхӑт иртмерӗ, эпир BJ1KCM обкомӗ Во
робьев поэта комсомол премине пама йышӑннине 
пӗлтӗмӗр.

-  Комсомол премийё мана тэтах та лайӑхрах ӗҫле- 
ме, вулакансен кӑмӑлне ҫырлахтаракан сӑвӑсем ҫыр- 
ма хавхалантарать. Хальхи ҫамрӑксен вӗресе тӑра- 
кан хӗрӳ пурнӑҫӗ ҫинчен пысӑкрах произведенисем 
ҫырас шухӑшӑм пур, -  терӗ ун чухне Алексей Алек
сандрович. Часах вёл пионерсемпе шкул ачисене 
«Хрисан» поэма парнелерё. Ку поэмёра автор Хри- 
сан пионерӑн паттӑр ӗҫне, ырё сёнарне ёненмелле, 
ӑста ҫырса кётартнё. Воробьев общество ӗҫне ак- 
тивлё хутшёнакан поэтсенчен пёри пулнё. Чёваш пи- 
сателӗсен Союзӗ ирттерекен пёр пысӑк ӗҫ те унсёр 
иртмен темелле. Мана хама та унпа час-часах рай- 
онсенче, хамӑрпа тӑванла республикӑсенче, облаҫ- 
сенче пулма, чёваш литературипе искусствин кунё- 
сене хутшӑнма тӳр килнё.

Лайёх астёватёп: Владимир Ильич Ленин ҫуралн- 
ёранпа 100 ҫул тултарнё кунсенче Ульяновскра пирён 
республика делегацийё, культура деятелёсен -  пи
сательсен, композиторсен, артистсен пысёк ушкёнё 
пулчё. Кунта облаҫри хуласемпе ялсенче, литерату- 
рёпа музыка кунӗсем иртрӗҫ. Ульяновска писатель- 
сенчен Петёр Хусанкай, Алексей Воробьев, Георгий 
Ефимов, эпё кайнёччё.

Ун чухне Ульяновскра Ленин мемориалне тӑватчӗҫ. 
Ҫак пысёк стройкёра вырёссемпе ытти тёванла хал- 
ёхсен ывёл-хёрёсемпе пёрле чёваш ҫамрӑкӗсем те 
ӗҫлетчӗҫ. Пёр кунхине эпир, чёваш писателёсем, кун- 
ти строительсемпе тӗлпулу ирттертӗмӗр. Ҫавӑн чух 
пирён тусёмёр Алексей Воробьев та хёйён Ленин, 
Тӑван ҫӗршыв, совет ҫамрӑкӗсем ҫинчен ҫырнӑ сӑвви- 
сене пысӑк хавхаланупа вуларӗ.

Пӗррехинче хамӑр делегаци руководителӗ, КПСС 
обкомӗн секретарӗ Илья Павлович Прокопьев, пирӗн- 
пе, писательсемпе, композиторсемпе, артистсемпе

калаҫнӑ чухне: -  Ленин ҫуралнӑ ху- 
ламӑр Ульяновск ҫинчен чуна ҫӗкле- 
кен сӑвӑ, юрӑ ҫырасчӗ, -  терӗ. Ҫак 
ырӑ сӗнӗве кӑмӑлласа йышӑнтӑмӑр.
Аристарх Орлов-Шуҫӑм композитор 
Алексей Воробьевпа пӗрле Ульянов
ска халалласа юрӑ ҫырчӗҫ. Петӗр Ху- 
санкай та «Чӗмпӗр» ятлӑ сӑвӑ ҫырчӗ.
Ӑна поэт чӑваш литературипе музы- 
кин кунӗсем вӗҫленнӗ кун Ульяновс
кра театрта вуласа пачӗ. Ун чухнех 
Аристарх Орлов-Шуҫӑм Алексей Во
робьевпа ҫырнӑ ҫӗнӗ юрри те ҫӗк- 
ленӳллӗн, илемлӗн янӑрарӗ. Эпир 
каярахпа час-часах хамӑр Ульянов
скра пулни ҫинчен аса илсе калаҫ- 
аттӑмӑр.

Алексей Воробьевпа ҫул ҫӳреме, 
вулакансемпе тӗлпулусем ирттерме 
ҫав тери кӑмӑллӑччӗ. Поэт хӑй ҫырнӑ 
сӑвӑсене чӑвашла та, вырӑсла та 
ӑста вулатчӗ. Пӗррехинче эпир унпа 
Муркаш районӗнчи «Передовик» со- 
вхозра литература каҫӗ ирттертӗмӗр.
Совхозри культура ҫурчӗн сцени 
ҫине, вулакансем умне, Воробьев 
тухрӗ. Вӑл кӗскен хӑй ӗҫӗ-хӗлӗ ҫинчен каласа пачӗ, 
унтан сӑввисене вулама пуҫларӗ. Культура ҫуртӗнче 
шӑп, пӗр сас-чӳ те ҫук. Кунта поэтӑн «Ача утма пуҫла- 
ни», «Сар ҫу», «Ҫӑкӑр»... сӑввисем янӑрарӗҫ. Вӗсене 
литература каҫне пынӑ ҫынсем кӑмӑлласа итлерӗҫ.

Литература каҫӗ вӗҫленсен, поэта совхозри каччӑ- 
семпе хӗрсем хупӑрласа илчӗҫ.

-  Пире сирӗн «Ҫӑкӑр», «Сухан ҫинчен» сӑввӑрсем 
ҫав тери килӗшрӗҫ. Вӗсене ӑҫтан тупса вулама пу- 
лать? -  тесе ыйтаҫҫӗ.

-  Сире сӑввӑмсене шыраттарса ҫӳрес мар. Акӑ, ал- 
лӑмра эпӗ ҫырнӑ кӗнеке. Ӑна асӑнмалӑх сире парса 
хӑварам. Унта «Ҫӑкӑр», «Сухан ҫинчен» тата ытти 
сӑвӑсем те пур, -  терӗ те Алексей Александрович 
вӗсене хӑйӗн «Кӑнтӑрла» ятлӑ кӗнекине парнелерӗ.

Ҫамрӑксем ӑна ыйту хыҫҫӑн ыйту параҫҫӗ.
-  Эпир «Хурлӑхан» юрра ҫав тери кӑмӑллатпӑр. 

Кам ҫырнӑ-ши ун сӑввине? -  тесе ыйтаҫҫӗ вӗсем. Эпӗ, 
поэтпа ҫамрӑксем калаҫнине итлесе тӑраканскер, 
чӑтаймарӑм:

-  Ун авторӗ Алексей Воробьев поэт. Вӑл акӑ кунта, 
сирӗн умра тӑрать. Вӑл ӑна Юрий Кудаков компози- 
торпа ҫырчӗ. Чӑнах та, юрри вара питех те илемлӗн 
янӑрать, чуна ӑшӑтса ярать, -  тесе хутӑм.

-  Эсир ӑна хӑвӑр юрлатӑр-и? -  тесе ыйтать Воро
бьев.

-  Юрламасӑр, «Хурлӑхан» вӑл пирӗн юратнӑ юрӑ, 
-  терӗҫ те ҫамрӑксем ӑна шӑрантарма та пуҫларӗҫ. 
Поэт чӑтаймарӗ, юрласа ячӗ.

Алексей Воробьев юлашки ҫулсенче чӑваш писа- 
телӗсен Союзӗнче литература консультантӗнче 
ӗҫлерӗ. Ҫав вӑхӑтрах вӑл ҫамрӑк литераторсемпе 
ӗҫлекен совет секретарӗччӗ. Тен, ҫавӑнпа-и, ун патӗ- 
нче яланах ҫамрӑк писательсене курма пулатчӗ. Поэт 
Союзри творчество секцийӗсен ӗҫне активлӑ хутшӑ- 
натчӗ.

Алексей Александрович пурнӑҫри туслӑха хисеп- 
лерӗ. Уйрӑмах вӑл вырӑс псэчӗсемпе Владимир Кос- 
тровпа, Виктор Кочетковпа, чӑвашла пӗлекен мари 
поэчӗпе Геннадий Матюковскипе тус-юлташла килӗ- 
штерсе пурӑнатчӗ. Пӗррехинче ман патӑмра Влади
мир Костров хӑнара пулчӗ. Ун чухне вӑл мана Воро
бьев пултарулӑхӗ ҫинчен хавхаланса кала-кала пачӗ.

-  Алексей Воробьев -  сӑвӑ ӑсти. Вӑл ҫырнӑ чылай 
сӑвӑсене, кӑмӑл туртнӑран, эпӗ вырӑсла куҫартӑм, -  
терӗ Владимир Костров поэт.

Алексей Александрович Воробьев пӗтӗм ӑс-хакӑ- 
лне Тӑван ҫӗршыв-аннемӗршӗн, халӑх телейӗшӗн 
пачӗ.

«Час-час эп шухӑша путатӑп.
Илтетӗп, тивӗҫӗм чӗнет:
Этем телейӗшӗн вута та 
Кӗмешкӗн хатӗр пул, поэт!», -

тетчӗ вӑл.
Поэтӑн уҫӑмлӑ сасси ҫӗршыв тӑрӑх янӑраса кайрӗ. 

Вӑл ҫырнӑ сӑвӑ-юрра ытти тӑванла халӑхсен ывӑл- 
хӗрӗсем те юратса вулаҫҫӗ.

1997 ҫ.

